
AZKEN XEDEA 

Liburuxka bat egingo dute irakurritako liburua eredutzat hartuz.

HELBURUAK

- Ipuinaren irakurketa eta ulermenarekin gozatzea.

- Lanbideen hiztegia ezagutzea eta barneratzea.

- Hipotesiaren nondik-norakoak ulertzea eta erabiltzeko gai izatea.


- Ahoz eta idatziz handitzen naizenean zer izango naizen adieraztea.

KONTZEPTUAK

- Liburuaren formatoa: azala, egilea, marrazkilaria,...

- Ipuinaren formatoaren ezaugarriak.

- Liburuaren egitura (hasiera, korapiloa eta bukaera).

- Lanbideen izenak.

- Esapidea:” handia egiten naizenean.............. izango naiz”.

- Koloreak

- Pertsonaiaren deskribapena (kanpoko itxura).

PROZEDURAK

-Ipuina beste testu motetatik bereiztea.

- Testua ulertzeko estrategi ezberdinak erabiltzea: mapa kontzeptualak, jolasak,            abestia, laburpena.

- Pertsonaiaren deskribapena ahoz lantzea.

- Testua birmoldatzea.

JARRERAK

- Irakurmenarekiko jarrera baikorra adieraztea.

- Ekintzetan parte hartzea.

- Besteen ekoizpenen aurrean jarrera baikorra izatea.

EBALUAZIO IRIZPIDEAK

- Landutako lanbideen izenak ezagutzen ditu.

- Ahoz zein idatziz esapidea erabiltzen du.

- Liburuxkan dagokion orria ongi bete du.


- Ipuina ulertu du.

AZKEN XEDEA

Irakurritako liburua eredutzat hartuz denon artean liburuxka bat egingo da azken xede bezala.  

Liburu honetako protagonistak ikasleak izango dira. Horretarako ikasleek argazki bana ekarri beharko dute eta ereduari jarraituz handiak direnean zer izan nahi duten marraztu eta idatziko dute (ikus 1. eranskina).

Liburuaren formatoa denon artean egingo da. Azala, bizkarra eta aurkibidea bertan egileak eta izenburua zehaztuko direlarik.

ARIKETAK

IRAKURRI BAINO LEHEN

· MEMORY

      
   Lanbideekin memory bat prestatzen da. (ikus 2. Eranskina)

Guztiok borobil batean jartzen dira eta erdian txartelak. Irakasleak ahoz behera jarriko ditu bat izan ezik. Txartel  honetako bikotea aurkitu beharko dute (zer lanbidea da?suhiltzailea. Non dago beste suhiltzailea?). 

ALDAERAK: Egoera berberan, baina txartel guztiak ahoz behera egongo dira.

(     NOR DA?

   Lanbideen fitxak alfonbran jarriko dira ahoz gora. Bi haur kalera aterako dira eta barruan daudenek fitxa bat aukeratu beharko dute. Kalean daudenak barrura sartzen dira eta gainontzekoek pentsatu duten fitxa zein den asmatu beharko dute galdera baten bidez: 

- Okina da ? 

- Ez, ez da okina.
      Ez badute asmatzen aipatutako fitxari buelta emango zaio, asmatu arte.

· MIMIKAZ  

Irakasleak lanbide ezberdinak adieraziko ditu mimikaz, ikasleak zein den asmatzen  saiatuko dira. Gero, denen artean  jolastuko da. 

· LANBIDEAK LANTZEKO KANTA






· TXOKOAK

 Klasean  txoko batzuk egongo dira, bakoitza  lanbide batean girotuta. Musika jarriko da eta umeek dantza egingo dute gelan zehar.Gelditzen denean...gelditu, esapidea esan (“handia egiten naizenean...SUKALDARIA izango naiz!”) eta esandako txokora joango dira eta han mimika egingo dute.

· ZUBIRI-ZUBIRI. (hik hasi II) 

Joku honetara jolastuko da.

Galdera hau erabiliko da: Zer izango zara handia zarenean? marinela ala ileapaintzailea? 

· PROIEKTUAREN AURKEZPENA GELAN

      Ikasleei egingo dena azalduko zaie:

           -Zer egingo dugu? Ipuin bat irakurri eta horren antzeko liburuxka bat sortuko                     dugu. Guztiak liburu berriaren pertsonaiak izango gara

           -Zertarako? Ongi pasatzeko eta liburuxka berria gelako liburutegian paratzeko.

·     ESAPIDEAREN PUZZLEA

Esapidea lau zatitan banatuko da. 



   Ikasleak talde txikitan jarriko dira eta zati bakoitzaren fitxa bat emango zaie.

Hasieran, hutsuneak betetzeko memori fitxak emango zaizkie eta ondoren lanbidearen izena soilik osatzeko.

·     LIBURUAREN BEHAKETA

           1. Azalaren miaketa:

    -Izenburua identifikatu eta kokatuko da: irakurri eta non dagoen azaldu, beste hitzetatik  bereiztu eta tokian kokatu (marrazkiaren gainean, goian...)

               -Zer marrazki azaltzen da?

               -Zer kolore daude?

           2. Idazleaz eta marrazkilariaz ohartarazi: "nork asmatu ote du ipuin hau?"

3. Liburuaren esplorazioa: haundia da?, mehea da?, hizkiak ditu?, marrazkiak                                      ditu?, gogorra da?, usaitzen du?

4. Formatoa aztertu ondoren, zein testu mota den identifikatu: egunkari bat da?,    eskutitz  bat da?

·    ANTIZIPAZIOA

Izenburua irakurri, marrazkiak begiratu eta gaia aterako da: zertaz joan daiteke liburua?

Hipotesiak atera eta ikasle bakoitzak berearekin marrazki bat egingo du. 
                                                                                                                                IRAKURRI BITARTEAN BURUTUKO DITUGUN EKINTZAK

· MAPA KONTZEPTUALA

 Aukeratutako liburuak hiru zati ditu; lehenengo zatian liburuko pertsonaiak handia izatean zer izan nahi duen pentsatzen du. Zati honetan lanbide ezberdinak agertzen dira. Liburuaren bigarren zatian sorgina agertzen da  eta aholku bat ematen dio. 3. zatian lanbideetara jolasten hasten da. Ikasleen ulermena erraztearren marrazki ezberdinak erabiliko dira: Lehenengoa protagonistaren marrazkia izango da (Lehenengo zatia lantzen ari denean esapidearen ahozko erabilera sortaraziko da); gero gezi ezberdinen bidez “handia izatean zer izan nahi duen” irudikatzen duten marrazkiak jarriko dira banan – banan. Bigarrena sorginaren irudia jarriko da; eta hirugarrena  neskatxak “orain zer izan nahi duen”, hau da, zertara jolasten den irudikatzen duten irudiak jarriko dira. Honelako zerbait izango litzateke:

.



           


                  






· KOLOREEN LANKETA
          Liburu honetan orrialde bakoitzak kolore zehatze bat du. Gure asmoa irudietan eta orrien hertzeetan agertzen diren koloreetan arreta jartzea da. Horrela, nagusitzen den kolorea zein den aztertuko da. Liburuko pertsonaia nagusia beti berdin jantzita agertzen da, eta koloreen lanketan aspektu hau ere kontuan hartzea ezinbestekoa iruditu zaigu, deskribapen errazak egiteko aukera ematen baitigu.

IRAKURRI ONDOREN
( DESKRIBAPENA

Pertsonaiaren deskribapena egingo da. Taldean komentatuko dira pertsonaiaren ezaugarriak, hau da, zer nolako janzkera daraman eta ze koloretakoa den. Esandako guztia kontutan hartuz, pertsonaiaren marrazkia egingo da.

( HIPOTESIAK EGIAZTATZEN

Haur bakoitzak bere hipotesia egina dauka, marrazki batean isladatuta dagoena. Bakoitzak bere marrazkia hartu eta denon artean hipotesiak egiaztatu diren ala ez ikusiko da.

( LABURTZEN

Liburua hiru zatitan landuko dela aipatu da lehenago, zati bakoitza landu eta gero liburuaren laburpena egingo da marrazkien bidez. Zati bakoitzeko marrazki bana egingo da eta marrazki bakoitzaren azpian esaldi bat idatziko da. Esaldi hauek denon artean erabakitakoak izango dira.

· LIBURUXKA EGITEN

-AZALA ETA BIZKARRA

 
Denon artean liburuaren azalaren kolorea aukeratuko da. Kolore desberdinetako paperak eramango dira eta zozketaren bidez bat aukeratuko da.

Ondoren, izenburua asmatuko den eta non eta nola kokatuko den erabaki da.

-AURKIBIDEA

Bertan ikasle bakoitzean azkeneko ekoizpena zer orrietan dagoen zehaztuko da.

Norberak berari dagokiona idatziko du.

-BERAIEN FITXA

Ikasle bakoitzak bere fitxan (ikus eranskina 1) bere aurpegiaren argazkia itsatsiko du, gorputza osatu eta “handia egiten denean, izan nahi duen marrazkia marraztuko du.

Behean landutako esapidea idatziko da. Denon artean arbelean idatziko dugu eta kopiatu egingo dute. Bakoitzak bere lanbideari egokituz.

EBALUAZIOA NOLA EGINGO DA

Ebaluazioa behaketa jarraiaren bidez burutuko da.

Hasieratik jolasetan eta ariketa desberdinetan ikasleen parte hartzea eta motibazioan arreta berezia paratuz.

Bere iritzia adierazteko galderen bidez aukera emango zaie( Gustatu zaizu?/ Ongi pasa duzu?/Gustora egon zara?)

Laburpenarekin liburuaren ulermena bereganatu duten edo ez ikusiko da.

Ikusi – ikusi han 


denda txiki hortan


Langile berri bat dabil hor lanean


Txapela buruan, ogia eskuan


Kar, kar, kar, kar


Okina da.





Ikusi –ikusi han 


denda berri hortan


Langile berri bat dabil hor lanean


Guraizeak eskuan, tintea ontzian


Kar, kar, kar, kar


Ile apaintzailea da





EGITEN NAIZENEAN





HANDIA





IZANGO NAIZ





Ikusi – ikusi han


Denda berri hortan


Langile berri bat dabil hor lanean


Buzoa jantzita, gurpila eskuan


Kar, kar, kar, kar


Mekanikaria da.

